
Texte
Transcription diplomatique

Elle eut les yeux du Soleil radieux,                            
De ſes cheueux Phœbus la couronna,                         
D’vne main blanche Aurore l’eſtrena,                        
Dont le blanc lys deuiendroit enuieux :  
                    

Elle rauiſt mon ame par ſes yeux,                               
De ſes cheueux mon coeur enuironna,                        
Et vn tel coup de ſa main me donna,                           
Que preſt ie ſuis d’en laiſſer ces bas lieux.    
            

Le ciel haultain luy octroya ce bien                            
De me voler ce qui lors eſtoit mien,                            
Le ciel haultain ne me le ſçauroit rendre : 
                  

Des yeux, des mains, des cheueux, mon mal naiſt,      
Es yeux, es mains, es cheueux, mon bien eſt,              
Et d’autre part guariſon ne puis prendre.

